
Tohu Kaupapa Ako: Te Reo Rangatira 1.6

Te tau könae o te rauemi aromatawai ä-roto:

TRR/1/6 – A2
“Te Whakaaro Ka Puta”

Hei rauemi aromatawai ä-roto:

Paerewa Paetae: AS90140 putanga 2
Whakaatu i ngä horopaki huhua noa

Whiwhinga: 4

Te Tähuhu o Te Mätauranga

He Aratohu Kaiako:

E hora nei ënei aratohu kia ähei ai te kaiako ki te tiaki kia whaitake, kia rite ngä aromatawai mä te whakamahi i tënei rauemi aromatawai.

Horopaki/Wähi:

Ko tënei mahi, he hanga, he tä ränei i tëtahi whakaahua reo ataata mö te waiata “E pä tö hau.”   Ka whai wähi te äkonga ki te whakaputa i öna ake whakaaro mö ëtahi o ngä ariä matua o roto tonu i te waiata nei, ä, ki te whakaatu hoki i töna tohungatanga ki te whakamahi i ëtahi ähuatanga reo ataata.

Ngä Tikanga:

· Ka rangahautia e te äkonga te waiata “E pä tö hau.”  Ka taea te rangahau ä-takitahi, ä-takirua, ä-röpü ränei.  Mutu ana te rangahau, ka whakatinanatia e te äkonga äna kitenga;

· I runga anö i täna i rangahau, ka tïpako te äkonga kia toru ngä ariä matua, nö roto tonu i te waiata hei kaupapa mö tana whakaahua reo ataata;

· Ka hanga, ka tä ränei te äkonga i tana whakaahua;

· Mutu ana te hanganga, te tänga ränei, ka whakamärama ä-waha te äkonga i tana whakaahua reo ataata ki te hunga mätakitaki – arä, ki öna hoa me te kaiako;

· Ka taea e hunga mätakitaki te tuku pätai atu ki te äkonga, e pä ana ki täna i tä ai.

· E toru wiki te roa mö tënei mahi.  Mo te mahi rangahau, ka taea te mahi i te käinga, i te kura hoki.  Mö te whakaaturanga, me mahi i te kura.

· Me whakarite he rüma, he wähi pai kia pai ai te rongo i tä te äkonga e whakamärama ai.

Ngä Rauemi:

· Te Pepa Waiata – ‘E pä tö hau’

· Taputapu tä 


Möhiohio Äpiti:

Ehara i ngä pükenga toi, i ngä pükenga whakahaere rorohiko e aromatawaihia ana i roto i tënei mahi.  Ko te möhio o te äkonga ki te whakamahi i ngä ähuatanga reo ataata, te tino pütake o tënei mahi.  Ko äna whakamärama, he körero tautoko i täna i whakaahua ai.

Puka Tohutohu Äkonga

Ngä Aratohu:

Tënä koe e te äkonga.

I roto i tënei mahi aromatawai, ka whai wähi koe ki te hanga, ki te tä ränei i tëtahi whakaahua reo ataata mö te waiata “E pä tö hau.”

· Ka tahi, ka rangahautia te waiata nei.  Ka taea te rangahau ä-takitahi, ä-takirua, ä-röpü ränei;

· Mutu ana te taha rangahau, ka whakatinanatia ngä mahi i rangahautia e te äkonga; 

· Ka rua, ka tïpakohia kia toru o ngä ariä matua i rangahautia hei kaupapa mö tö whakaahua reo ataata;

· Mäu e whiriwhiri ngä momo tohu, ngä momo hoahoa, ngä tae hoki mö tö whakaahua reo ataata;

· Mutu ana tö hanga me te tä i täu whakaahua, ka whakamärama ä-waha koe, täu i tä ai, ki te katoa o te hunga mätakitaki;

· Ka wätea hoki te hunga mätakitaki, ki te tuku pätai atu ki a koe e pä ana ki tö whakaahua reo ataata. 

· Waiho mä tö kaiako te wä me te wähi e whakarite mö te whakaaturanga nei;

· Ka taea e koe te katoa o ngä mahi nei te whakaoti i te toru wiki.

Te Pepa Waiata – E  PÄ TÖ HAU

E  PÄ  TÖ  HAU  HE  WINI  I  RARO

HE  HOMAI  AROHA

KIA  TANGI  ATU  AU  I  KÖNEI

HE  AROHA  KI  TE  IWI

KA  MOMOTU  KI  TÄWHITI  KI  PAERAU

KO  WAI  E  KITE  ATU

KEI  WHEA  AKU  HOA  I  MUA  RA

I  TE  TÖNUITANGA

KA  HAERE  MAI  TËNEI  KA  TAUWEHE

KA  RAUNGAITI  AU  I.
Mahere Aromatawai: TRR/1/6 – A2: “Te Whakaaro Ka Puta”

	NGÄ TAUNAKITANGA

	Tümahi
	Paetae
	Kaiaka
	Kairangi

	Ko te hanga, ko te tä ränei i tëtahi whakaahua reo ataata mö te waiata “E pä tö hau” me te whakamärama i ngä ähuatanga reo ataata i whakamahia hei whakaatu i öna whakaaro ake. 
	· I whakaatu i öna whakaaro ake mö te kaupapa kua whiriwhirihia e ia, ä, he hängai hoki ngä ähuatanga reo ataata e tïpakohia ki te kaupapa, ki te horopaki me te hunga mätakitaki.

· He ähua märama ngä ariä matua i whakaatuhia, he hononga tonu ki te kaupapa matua.

· Ko ngä ähuatanga reo ataata e whakamahia ana e pä ana ki täna e whakaatu ai.
	· I whakaatu i öna whakaaro whänui mö te kaupapa kua whiriwhirihia e ia, ä, he hängai hoki ngä ähuatanga reo ataata e tïpakohia ki te kaupapa, ki te horopaki me te hunga mätakitaki.

· He märama tonu ngä ariä matua i whakaatuhia, ä, ka märama te kitea atu te hononga o ënei ki te kaupapa matua.

· I mäia te whakamahi i ngä ähuatanga reo ataata e tïpakohia, ä, i märama te pänga atu ki täna i whakaatu ai.


	· I whakaatu i öna whakaaro whänui, höhonu hoki, mö te kaupapa kua whiriwhirihia e ia, ä, he hängai hoki ngä ähuatanga reo ataata e tïpakohia ki te kaupapa, ki te horopaki me te hunga mätakitaki.

· He tino märama ngä ariä matua i whakaatuhia, ä, ka märama te kitea atu te hononga o ënei ki te kaupapa matua.

· I mäia ki te whakaniko i ngä ähuatanga reo ataata e tïpakohia, a, i tino märama te pänga atu ki täna i whakaatu ai.




Mai i ngä taunakitanga katoa ka whakatau ai te aromatawai.

